
Kun promotur tal-kummerċ sostenibbli
Il-Premju Bliet tal-UE għal Kummerċ Ġust u Etiku, l-inizjattiva tad-Direttorat Ġenerali għall-Kummerċ tal-Kum-
missjoni Ewropea, jiċċelebra l-bliet tal-UE li jippromwovu aktar kummerċ, konsum u produzzjoni sostenibbli, 
biex b’hekk joħolqu opportunitajiet għall-produtturi x’imkien ieħor.

Id-deċiżjonijiet tax-xiri tal-konsumaturi fil-bliet tal-UE, bħala ċentri globali tal-kummerċ u l-konsum, huma fun-
damentali biex iwasslu għal bidla, kemm għall-ambjent kif ukoll għall-għajxien tan-nies. Il-Premju jirrikonoxxi u 
juri l-kisbiet tal-bliet tal-UE fil-pilastri soċjali, ekonomiċi u ambjentali tal-kummerċ internazzjonali li jgħinu biex 
jitwettqu l-SDG 12 u għanijiet oħra.  Permezz ta’ opportunitajiet ta’ qsim tal-għarfien u netwerking, il-Premju 
jipprovdi pjattaforma unika għall-bliet tal-UE biex jitgħallmu u jżidu l-inizjattivi ta’ sostenibbiltà tagħhom.

Il-Premju huwa implimentat miċ-Ċentru Internazzjonali għall-Kummerċ (ITC), l-aġenzija konġunta tal-Orga-

nizzazzjoni Dinjija tal-Kummerċ (WTO) u n-Nazzjonijiet Uniti (NU), li jgħin lill-intrapriżi żgħar u ta’ daqs medju 

fl-ekonomiji li qed jiżviluppaw u fi tranżizzjoni biex isiru aktar kompetittivi fis-swieq globali

It-Tieni Premju

Wara l-ewwel edizzjoni ta’ suċċess fl-2018 li tat it-titlu rebbieħ lill-
belt Belġjana ta’ Ghent, it-tieni Premju se jsir fl-2020. Il-Premju jilqa’ 
applikazzjonijiet minn bliet li jmexxu ’l quddiem il-kummerċ soste-
nibbli, ġust u etiku permezz ta’:

→	 Viżjoni, strateġija u objettivi konvinċenti
→	 Politiki rilevanti
→	 Attivitajiet u inizjattivi li jħallu impatt

Dan jista’ jinkludi, iżda mhux biss, eżempji bħall-integrazzjoni 
tas-sostenibbiltà fit-teħid tad-deċiżjonijiet ġenerali tal-belt, tħaddim 
ta’ inizjattivi innovattivi li jżidu l-għarfien, li joffru programmi eduka-
ttivi, l-implimentazzjoni ta’ prattiki ta’ akkwist sostenibbli, l-appoġġ 
għal mudelli ta’ negozju ġodda, li jipprovdu appoġġ tekniku, il-ħolqien 
ta’ oqfsa ta’ appoġġ, jew il-kollaborazzjoni diretta ma’ produtturi 
f’pajjiżi terzi. Il-Premju jirrikonoxxi bliet fil-kategoriji li ġejjin:

→	 Rebbieħ ġenerali
→	 Nomini Speċjali f’bosta oqsma

Min jista’ japplika?

→ 	 Bliet tal-UE b’aktar minn 20,000 abitant
→ 	 Kull parti interessata tal-belt tista’ tniedi l-applikazzjoni,  
	 soġġett għal sottomissjoni minn rappreżentant tal-belt  
	 bl-approvazzjoni tas-Sindku

Għaliex tapplika?

→	 Iċċelebra l-kisbiet tal-belt tiegħek waqt ċerimonja  
	 prestiġjuża
→	 Ikseb aktar viżibbiltà għar-rwol ta’ tmexxija tal-belt tiegħek
→	 Idher bħala pijunier fir-rapport tal-Promoturi tal- 
	 Kummerċ Sostenibbli
→	 Ingħaqad mal-bliet magħżula fin-Netwerk tal-Bliet tal-UE  
	 għal Kummerċ Ġust u Etiku, tgħallmu mingħand u  
	 kkollaboraw ma’ xulxin u mal-esperti
→	 Iksbu l-ispirazzjoni għall-attivitajiet lokali tagħkom
→	 Implimenta proġett ta’ kooperazzjoni għall-iżvilupp  
	 bl-appoġġ tal-ITC li jkun ta’ benefiċċju għall-belt tiegħek u  
	 għal belt imsieħba f’pajjiż fil-fażi tal-iżvilupp (ir-rebbieħ biss)

Aqsam l-istorja tal-kummerċ sostenibbli  
tal-belt tiegħek!

Żur is-sit web tagħna biex issir taf aktar u tapplika:
www.trade-city-award.eu

Għal kwalunkwe mistoqsija, jekk jogħġbok agħmel kuntatt magħna fuq:
 fairandethical@trade-city-award.eu

